
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը, ընթացիկ իրավիճակը և խնդիրները. 
Հայաստանի Հանրապետության կառավարության 2025 թվականի մարտի 6-ի ««Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու, անշարժ գույք ամրացնելու և անհատույց օգտագործման իրավունքով անշարժ գույք հանձնելու մասին» № 240-Ա որոշման համաձայն՝ Հայաստանի Հանրապետության, քաղ Երևանի, Մյասնիկյան պողոտայի 5/1 հասցեում գտնվող վարչական շենքն ամրացվել է ՀՀ հանրային ծառայությունները կարգավորող հանձնաժողովին (այսուհետ՝ Հանձնաժողով) և այժմ Հանձնաժողովն իր գործունեությունը ծավալում է նշված հասցեում: Վարչական շենքը գտնվում է անբարեկարգ և անմխիթար վիճակում, ուստի անհրաժեշտ է կատարել մասնակի նորոգման աշխատանքներ: Ելնելով կարգավորման գործընթացների պահանջներից՝ «Հանրային ծառայությունները կարգավորող մարմնի» մասին օրենքի 38-րդ հոդվածի 2-րդ մասով նախատեսվել է, որ եթե հարկ է լինում Հանձնաժողովի պահպանման ծախսերն ավելացնելու հանձնաժողովի լիազորությունների ապահովման նպատակով իրականացվող (իրականացվելիք) գործառույթների, ծրագրերի և միջոցառումների, կատարման անհրաժեշտությամբ պայմանավորված, ապա Հանձնաժողովը դիմում է կառավարություն և միայն կառավարության համաձայնությունն ստանալուց հետո նախաձեռնում իր պահպանման ծախսերի տարեկան մեծության ավելացման հետ կապված գործընթացները:
Հաշվի առնելով վերոգրյալը՝ մշակվել է «Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություն ու լրացում կատարելու մասին» Հայաստանի Հանրապետության կառավարության որոշման նախագիծ, որի ընդունումը կնպաստի աշխատակազմի արդյունավետ և բնականոն աշխատանքների ընթացքին:
2. Կարգավորման նպատակը. 

Նախագծի ընդունման նպատակն է վարչական շենքի ընթացիկ մասնակի նորոգման և բարելավման աշխատանքների արդյունավետ կազմակերպում: 
3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հանձնաժողովի կողմից։
4. Ակնկալվող արդյունքը. 
Նախագծի ընդունումը կնպաստի՝
· բարձրացնելու աշխատակազմի աշխատակիցների աշխատունակությունը,

· դրական ազդեցություն ունենալու աշխատանքի որակին,

· ապահովելու աշխատանքային գործընթացի բնականոն աշխատանքները:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
 «Հայաստանի Հանրապետության 2025 թվականի պետական բյուջեի մասին» օրենքում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2025 թվականի պետական բյուջեում եկամուտներն ու ծախսերը կավելանան 27780.0 հազ.դրամի չափով, քանի որ համաձայն «Հանրային ծառայությունների կարգավորման պարտադիր վճարների մասին» օրենքի 2-րդ հոդվածի՝ ՀՀ հանրային ծառայությունները կարգավորող հանձնաժողովի օրենքներով սահմանված լիազորությունների իրականացման համար անհրաժեշտ դրամական միջոցները գոյանում են ՀՀ պետական բյուջե վճարվող հանրային ծառայության կարգավորման պարտադիր վճարների հաշվին:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. 

Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։  

